Gambarkan sebuah peritstiwa dimana kamu telah menggembirakan hati seseorang ahli keluarga.
Nur Haninah, 1E1, 2013.
                Aku termenung jauh ke arah langit melalui jendela di bilikku. Tiba-tiba, lamunanku terhenti apabila teringat tentang Hari Jadi ayahku menjelang beberapa hari lagi. Bunga-bunga kebimbangan menguntum di kelopak hatiku. Aku buntu, kerana tidak tahu hadiah apa yang sesuai yang patut dibelikan untuk ayahku yang sangat aku sayangi. Namun, aku enggan meminta bantuan dari ahli keluargaku yang lain untuk mendapat pendapat  mereka. Aku tidak mahu mereka tahu tentang hadiah yang akan aku belikan.
                Di sekolah, aku pun bertanya kepada kawan-kawanku mengenai hadiah yang harus aku belikan. Ada yang mencadangkan supaya aku membeli kek berperisa coklat yang enak dan berkrim, ada juga yang mencadangkan supaya aku membuat kad Hari Jadi besar yang diisi dengan kata-kata motivasi. Namun, aku masih tidak puas dengan cadangan itu semua. Setelah memerah otak, aku akhirnya membuat keputusan untuk membeli sebatang pena merah terang berjenama Ferrari setelah teringat kata-kata ayahku bahawa dia inginkan pena tersebut.
                Selepas tamat waktu sekolah, aku bergegas ke kedai yang menjual pena itu. Namun, aku mendapat berita yang menghampakan dari jurujualnya di kedai tersebut. Dia mengatakan dengan nada yang lembut bahawa pena itu sudah kehabisan stok. Jantungku berdegup kencang dan aku mula panik. Hari Jadi ayahku jatuh pada keesokan harinya, dan aku masih lagi belum membeli hadiah.
                 Aku cuba sedaya-upaya untuk menenangkan fikiranku. Akhirnya, aku membelikan satu set CD ‘Inuyasha’, iaitu sebuah kisah animasi yang suka ditontoni ayahku di televisyen. Keesokan harinya, rasa gelisah terus menjamah hatiku. Aku sangat takut jika ayahku tidak gembira dengan hadiah yang aku belikan pada saat-saat terakhir itu. Apabila aku menunjukkan bungkusan hijau kilat yang mengandungi set CD itu kepada ayahku, aku menjangkakan muka yang menandakan kekecewaan. Namun sebaliknya, aku ternampak senyuman mesra yang terukir di mulutnya. Beliau kelihatan sangat gembira. Aku menghelakan nafas lega.
                   Aku kemudian menceritakan tentang hadiah yang sepatutnya aku beli, iaitu pena Ferrari. Ayahku ketawa. Beliau kemudian mengatakan bahawa sesebuah hadiah hanyalah istimewa jika diberikan secara ikhlas. Aku berasa lega setelah mendengar kata-kata ayahku. Aku dan ahli keluarga yang lain pun menyanyikan lagu ‘Selamat Hari Jadi’ dengan lantang dan ceria. Peristiwa ini akan sentiasa aku ingati. Aku telah menggembirakan seorang ahli keluargaku, iaitu ayah kesayangan ku.
